პროექტი
საქართველოს მთავრობის
დადგენილება N
  
2019 წლის                                             ქ. თბილისი

                       	 
„სამედიცინო დაწესებულებათა რეაბილიტაციისა და აღჭურვის 2019 წლის სახელმწიფო პროგრამის დამტკიცების შესახებ”  საქართველოს მთავრობის 2019 წლის 28 იანვრის N10 დადგენილებაში ცვლილების შეტანის თაობაზე


	მუხლი 1. „ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, „სამედიცინო დაწესებულებათა რეაბილიტაციისა და აღჭურვის  2019 წლის სახელმწიფო პროგრამის დამტკიცების შესახებ“ საქართველოს მთავრობის 2019 წლის 28 იანვრის N10 დადგენილებაში (www.matsne.gov.ge, 29/01/2019, 470230000.10.003.021024) შეტანილ იქნეს ცვლილება და დადგენილებით დამტკიცებული პროგრამის:
1. მე-2 მუხლის „ა“ ქვეპუნქტი ჩამოყალიბდეს შემდეგი რედაქციით:
„ა) ზუგდიდის მუნიციპალიტეტის სოფელ რუხში მრავალპროფილიანი საუნივერსიტეტო კლინიკის:
ა.ა) სამშენებლო სამუშაოების განხორციელება (ნაწილობრივი დაფინანსება);
ა.ბ) აღჭურვა სამედიცინო აპარატურითა და ავეჯით, საოფისე ავეჯით, საოჯახო ტექნიკითა და ინვენტარით;
ა.გ) სარეზერვო გარე ელექტრომომარაგების ხაზის მოწყობის სამუშაოების შესყიდვა;
ა.დ) ინტერნეტ კავშირით უზრუნველყოფის მომსახურების შესყიდვა.“

2. მე-2 მუხლის „ვ“ ქვეპუნქტი ჩამოყალიბდეს შემდეგი რედაქციით:
„ვ) დაბა ბაკურიანში, დაბა გუდაურსა და სხვა საკურორტო ზონებში გადაუდებელი სამედიცინო დახმარების ცენტრების (EMERGENCY) მშენებლობა, რეაბილიტაცია/რეკონსტრუქცია და აღჭურვა;
 
3. მე-2-ე მუხლს დაემატოს შემდეგი შინაარსის „ლ“ და „მ“ ქვეპუნქტები:
„ლ) ორ სერვერულ ცენტრს შორის ძირითადი და ალტერნატიული ოპტიკურ-ბოჭკოვანი („Dark Fiber“) კავშირის უზრუნველყოფის შესყიდვა;
მ) NordDRG Grouper-პროგრამული უზრუნველყოფის შესყიდვა და დამატებითი ღირებულების გადასახადი.“.

4. მე-3 მუხლის პირველი პუნქტი ჩამოყალიბდეს შემდეგი რედაქციით:
„1.  ამ პროგრამის მე-2 მუხლის „ა.ბ“, „ა.გ“, „ა.დ“, „ბ“, „გ“, „დ“, „ე“, „ვ“, „ზ“ და „კ“ ქვეპუნქტებით გათვალისწინებული ღონისძიებების შესყიდვა განხორციელდეს „სახელმწიფო შესყიდვების შესახებ“ საქართველოს კანონის შესაბამისად, ხოლო „ლ“ ქვეპუნქტით გათვალისწინებული ღონისძიების შესყიდვა განხორციელდეს „სახელმწიფო შესყიდვების შესახებ“ საქართველოს კანონის 10​​​1 მუხლის მე-3 პუნქტის „დ“ ქვეპუნქტის შესაბამისად.“.

5. მე-5 მუხლი ჩამოყალიბდეს შემდეგი რედაქციით:
„მუხლი 5. პროგრამის ბიუჯეტი 
პროგრამის ბიუჯეტი კომპონენტების მიხედვით განისაზღვროს 20 000.0 ათასი ლარით: 
	№
	კომპონენტის დასახელება
	ღირებულება (ათასი ლარი)

	1
	ზუგდიდის მუნიციპალიტეტის სოფელ რუხში მრავალპროფილიანი საუნივერსიტეტო კლინიკის: 
	9 627.3

	
	1.1. სამშენებლო სამუშაოების განხორციელება (ნაწილობრივი დაფინანსება) 
	764.0

	
	1.2. აღჭურვა სამედიცინო აპარატურითა და ავეჯით, საოფისე ავეჯით, საოჯახო ტექნიკითა და ინვენტარით 
	8 448.3

	
	1.3. სარეზერვო გარე ელექტრომომარაგების ხაზის მოწყობის სამუშაოების შესყიდვა 
	400.0

	
	1.4. ინტერნეტ კავშირით უზრუნველყოფის მომსახურების შესყიდვა
	15.0

	2
	სს „ინფექციური პათოლოგიის, შიდსისა და კლინიკური იმუნოლოგიის სამეცნიერო-პრაქტიკული ცენტრის“: 
	1 961.7

	
	2.1. ფუნქციონირების უწყვეტობის უზრუნველსაყოფად, საიჯარო  გადასახადის  გადახდა 
	461.7

	
	2.2. ფუნქციონირებისათვის სამედიცინო აპარატურის შესყიდვა 
	1 500.0

	3
	სსიპ – საგანგებო სიტუაციების კოორდინაციისა და გადაუდებელი დახმარების ცენტრის ფუნქციონირებისათვის: 
	3 628.0

	
	3.1.  52 ადმინისტრაციულ-ტერიტორიულ ქვედანაყოფში ახალი ოფისების აღჭურვა ავეჯით 
	260.0

	
	3.2. სასწრაფო სამედიცინო დახმარების ავტომანქანების შესყიდვა 
	2 808.0

	
	3.3. სპეციალიზებული სასწრაფო სამედიცინო დახმარების ავტომანქანებისათვის სამედიცინო აპარატურის შესყიდვა 
	560.0

	4
	შპს „რეგიონული ჯანდაცვის ცენტრის“ მართვაში არსებული სამედიცინო დაწესებულების ფუნქციონირებისათვის: 
	800.0

	
	4.1. სამედიცინო აპარატურისა  და მოწყობილობების შესყიდვა 
	600.0

	
	4.2. სარემონტო სამუშაოების შესყიდვა 
	200.0

	5
	პირველადი ჯანდაცვის ცენტრების აღჭურვა 
	300.0

	6
	დაბა ბაკურიანში, დაბა გუდაურსა და სხვა საკურორტო ზონებში გადაუდებელი სამედიცინო დახმარების ცენტრების (EMERGENCY) მშენებლობა, რეაბილიტაცია/რეკონსტრუქცია და აღჭურვა 
	2 455.8

	7
	ფსიქიატრიული და ადიქტოლოგიური სერვისების მიმწოდებელი დაწესებულებების (შპს „აღმოსავლეთ საქართველოს ფსიქიკური ჯანმრთელობის ცენტრი“, შპს „რუსთავის ფსიქიკური ჯანმრთელობის ცენტრი“ და შპს „ფსიქიკური ჯანმრთელობისა და ნარკომანიის პრევენციის ცენტრი“)  აღჭურვა და  სარემონტო სამუშაოების შესყიდვა 
	600.0

	8
	ქ. რუსთავში ფსიქიკური ჯანმრთელობის სარეაბილიტაციო  ცენტრის მშენებლობისთვის საჭირო მიწის გამოსყიდვა 
	50.0

	9
	პროგრამის ადმინისტრირება 
	48.0

	10
	შპს „დაბა აბასთუმნის ფილტვის დაავადებათა სარეაბილიტაციო ცენტრის“ ფუნქციონირებისათვის სამედიცინო და სარეაბილიტაციო აპარატურის შესყიდვა
	380.0

	11
	ორ სერვერულ ცენტრს შორის ძირითადი და ალტერნატიული ოპტიკურ-ბოჭკოვანი („Dark Fiber“) კავშირის უზრუნველყოფის შესყიდვა
	28.2

	12
	NordDRG Grouper-პროგრამული უზრუნველყოფის შესყიდვა და დამატებითი ღირებულების გადასახადი
	121.0

	
	სულ: 
	20 000.0.


.”.
მუხლი 2. დადგენილება ამოქმედდეს გამოქვეყნებისთანავე.

პრემიერ-მინისტრი                      		      	           მამუკა ბახტაძე

განმარტებითი ბარათი

„სამედიცინო დაწესებულებათა რეაბილიტაციისა და აღჭურვის 2019 წლის სახელმწიფო პროგრამის დამტკიცების შესახებ“ საქართველოს მთავრობის 2019 წლის 28 იანვრის N10 დადგენილებაში ცვლილების შეტანის თაობაზე“

საქართველოს მთავრობის დადგენილების პროექტზე:

ინფორმაცია სამართლებრივი აქტის პროექტის შესახებ

წარმოდგენილი პროექტის მომზადება განპირობებულია შემდეგი გარემოებებით: 
2018 წელს „სამედიცინო დაწესებულებათა რეაბილიტაციისა და აღჭურვის“ პროგრამის ფარგლებში განხორციელდა სამინისტროს ძირითადი სერვერული ცენტრის („დატა-ცენტრის“) ინფრასტრუქტურის განახლების/ მოდერნიზაციისა და სარეზერვო სერვერული ცენტრის („დატა ცენტრის“) მოწყობის შესყიდვა, რომელიც მოიცავს საქსელო და ქსელური ინფრასტრუქტურის მონტაჟის, გამართვის, ტესტირების და გაშვების ეტაპებს.
აღნიშნული სამუშაოების წარმატებით შესასრულებლად და საბოლოოდ რეალურ რეჟიმში გასაშვებად აუცილებელია ორ სერვერულ ცენტრს შორის მონაცემთა ტრანსპორტირების ტექნიკური და ტექნოლოგიური საშუალებების დანერგვა. შესაბამისი სამუშაოები მოიცავს, როგორც სათანადო მოწყობილობების ინსტალაცია/ტესტირებას და საბოლოო გაშვებას, ასევე, ორი დამოუკიდებელი არხის ოპტიკური კავშირის ისეთი მახასიათებლების საწარმოო რეჟიმში გატესტვას, როგორებიცაა: გამტარიანობა, მისაღები დონის ქრობის კოეფიციენტი და სხვა. ინფორმაციის დუბლირებული (დაზღვეული) შენახვის გადაწყვეტილების დასანერგად, მონაცემთა საცავის სპეციალურ რეჟიმში აწყობისა და ტესტირების სამუშაოების ჩასატარებლად ასევე აუცილებელია არსებობდეს სერვერულ ცენტრებს შორის უკვე გამართული კავშირი.
ზემოაღნიშნულიდან გამომდინარე, წარმოდგენილ პროექტში გათვალისწინებულია ორ სერვერულ ცენტრს შორის ძირითადი და ალტერნატიული ოპტიკურ-ბოჭკოვანი ე.წ. „Dark Fiber“ კავშირის უზრუნველყოფის შესყიდვა. შესყიდვის სავარაუდო ღირებულებაა 28 200 ლარი. შესყიდვა განხორციელდება ,,სახელმწიფო შესყიდვების შესახებ" კანონის მე-101 მუხლის მე-3 პუნქტის „დ” ქვეპუნქტის შესაბამისად „საკომუნიკაციო მომსახურების გამარტივებული შესყიდვის საშუალებით განხორციელების შესახებ" საქართველოს მთავრობის 2012 წლის 26 სექტემბრის N1805 განკარგულების პირველი პუნქტის ,,ა" ქვეპუნქტის საფუძველზე.
ასევე, ზუგდიდის მუნიციპალიტეტის სოფელ რუხში დასრულდა მრავალპროფილიანი საუნივერსიტეტო კლინიკის მშენებლობა და დღის წესრიგში დადგა კლინიკის ინტერნეტ კავშირით უზრუნველყოფის საკითხი.  კერძოდ, ინტერნეტის მიყვანის/მონტაჟის და სატესტო გაშვების უზრუნველყობის მომსახურების შესყიდვა. აღნიშნულიდან გამომდინარე, წარმოდგენილ პროექტში გათვალისწინებულია ინტერნეტ კავშირით უზრუნველყოფის მომსახურების შესყიდვის სავარაუდო ღირებულება 15 000 ლარი. შესყიდვა განხორციელდება „სახელმწიფო შესყიდვების შესახებ“ საქართველოს კანონის შესაბამისად.
ასევე, საყოველთაო ჯანდაცვის სახელმწიფო პროგრამის ეფექტურად მართვის გაუმჯობესების მიზნით, 2018 წლის  დეკემბრის ბოლოს განხორციელდა დიაგნოზთან შეჭიდული ჯგუფების (DRG)  სრულყოფილი დანერგვისთვის საჭირო სარგებლობის უფლების ლიცენზიის შეძენა Nordic Casemix ცენტრიდან და NordDRG Grouper პროგრამული  გადაწყვეტილების (2018-2022 წლებისთვის) ლიცენზიის შესყიდვა ფინური კომპანია PRODACAPO FINLAND OY -სგან. ლიცენზიის 2019 წლის ღირებულება დამატებითი ღირებულების გადასახადის ჩათვლით შეადგენს 121 000 ლარს. ,,სამედიცინო დაწესებულებათა რეაბილიტაციისა და აღჭურვის" 2019 წლის პროგრამის საქართველოს მთავრობისთვის  წარდგენის დროს მიმდინარეობდა მოლაპარაკებები ფინურ მხარესთან და ჯერ კიდევ არ იყო ცნობილი მოხერხდებოდა თუ არა ხელშეკრულების გაფორმება და ანგარიშსწორება 2018 წელს. ამასთან, არ იყო დაზუსტებული ლიცენზიის სარგებლობისთვის ყოველწლიური  გადასახადის ოდენობა, შესაბამისად ვერ მოხერხდა ამ კომპონენტის  პროგრამაში გათვალისწინება. ამდენად, წარმოდგენილ პროექტში გათვალისწინებულია ახალი კომპონენტი - ,,NordDRG Grouper - პროგრამული უზრუნველყოფის შესყიდვა და დამატებითი ღირებულების გადასახადი". ხელშეკრულება გაფორმებულია გამარტივებული შესყიდვის საშუალებით,  ,,სახელმწიფო შესყიდვების შესახებ" საქართველოს კანონის მე-101 მუხლის მე-3 პუნქტის ,,დ" ქვეპუნქტის შესაბამისად.
გარდა ზემოაღნიშნულისა, როგორც მოგეხსენებათ, პროგრამის ფარგლებში გათვალისწინებულია  კომპონენტი - „დაბა ბაკურიანში, დაბა გუდაურსა და სხვა საკურორტო ზონებში გადაუდებელი სამედიცინო დახმარების ცენტრების (EMERGENCY) მშენებლობა და აღჭურვა. საბიუჯეტო სახსრების დაზოგვის მიზნით, მიზანშეწონილია მოხდეს დაბა ბაკურიანში არსებული საავადმყოფოს  გადაუდებელი სამედიცინო დახმარების ცენტრის (EMERGENCY) ტიპის დაწესებულებად რეაბილიტაცია/რეკონსტრუქცია. შესაბამისად მიზანშეწონილია კომპონენტის დასახელება დაკორექტირდეს და ჩამოყალიბდეს შემდეგნაირად -  „დაბა ბაკურიანში, დაბა გუდაურსა და სხვა საკურორტო ზონებში გადაუდებელი სამედიცინო დახმარების ცენტრების (EMERGENCY) მშენებლობა, რეაბილიტაცია/რეკონსტრუქცია  და  აღჭურვა".
ამასთან, ზემოაღნიშნულიდან გამომდინარე, წარმოდგენილ პროექტში გათვალისწინებული კომპონენტებისათვის თანხის (164 200 ლარი) მოძიება განხორციელდება პროგრამის მე-2 მუხლის „ვ“ ქვეპუნქტის - „დაბა ბაკურიანში, დაბა გუდაურსა და სხვა საკურორტო ზონებში გადაუდებელი სამედიცინო დახმარების ცენტრების (EMERGENCY) მშენებლობა, რეაბილიტაცია/რეკონსტრუქცია  და  აღჭურვა" - კომპონენტისათვის გათვალისწინებული თანხის შემცირებით. 
[bookmark: _GoBack]ამავდროულად, „სამედიცინო დაწესებულებათა რეაბილიტაციისა და აღჭურვის“ 2019 წლის სახელმწიფო პროგრამის დამტკიცების შესახებ“ საქართველოს მთავრობის 2019 წლის 28 იანვრის N10 დადგენილებით გათვალისწინებული პროგრამის ბიუჯეტი რჩება უცვლელი და შეადგენს 20 000 000 ლარს.
ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო-ეკონომიკური შედეგების გაანგარიშება
პროექტით წარმოდგენილი ღონისძიებების დაფინანსება განხორციელდება „საქართველოს 2019 წლის სახელმწიფო ბიუჯეტის შესახებ“ საქართველოს კანონით „სამედიცინო დაწესებულებათა რეაბილიტაცია და აღჭურვა“ პროგრამისათვის  (პროგრამული კოდი 27 04)  გამოყოფილი ასიგნებების ფარგლებში.

პროექტის მოსალოდნელი შედეგები
 სამედიცინო დაწესებულებების მიერ შესაბამისი სერვისების შეუფერხებელი მიწოდების უზრუნველყოფა. 

პროექტის განხორციელების ვადები
პროექტით გათვალისწინებული ღონისძიებები განხორციელდება 2019 წლის განმავლობაში.

პროექტის ავტორი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.



